
Brahmaproktah Surya Stavaraja

ಬ್ರಹ್ಮಪ್ರೋಕ್ತಃ ಸೂರ್ಯಸ್ತವರಾಜಃ

ಬ್ರಹ್ಮೋವಾಚ .

ತಂ ಬ್ರಹ್ಮ ಪರಮಂ ಧಾಮ ಜ್ಯೋತೀರೂಪಂ ಸನಾತನಂ .

ತ್ವಾಮಹಂ ಸ್ತೋತುಮಿಚ್ಛಾಮಿ ಭಕ್ತಾನುಗ್ರಹಕಾರಕಂ .. 36..

ತ್ರೈಲೋಕ್ಯಲೋಚನಂ ಲೋಕನಾಥಂ ಪಾಪವಿಮೋಚನಂ .

ತಪಸಾಂ ಫಲದಾತಾರಂ ದುಃಖದಂ ಪಾಪಿನಾಂ ಸದಾ .. 37..

ಕರ್ಮಾನುರೂಪಫಲದಂ ಕರ್ಮಬೀಜಂ ದಯಾನಿಧಿಂ .

ಕರ್ಮರೂಪಂ ಕ್ರಿಯಾರೂಪಮರೂಪಂ ಕರ್ಮಬೀಜಕಂ .. 38..

ಬ್ರಹ್ಮವಿಷ್ಣುಮಹೇಶಾನಾಮಂಶಂ ಚ ತ್ರಿಗುಣಾತ್ಮಕಂ .

ವ್ಯಾಧಿದಂ ವ್ಯಾಧಿಹಂತಾರಂ ಶೋಕಮೋಹಭಯಾಪಹಂ .

ಸುಖದಂಮೋಕ್ಷದಂ ಸಾರಂ ಭಕ್ತಿದಂ ಸರ್ವಕಾಮದಂ .. 39..

ಸರ್ವೇಶ್ವರಂ ಸರ್ವರೂಪಂ ಸಾಕ್ಷಿಣಂ ಸರ್ವಕರ್ಮಣಾಂ .

ಪ್ರತ್ಯಕ್ಷಂ ಸರ್ವಲೋಕಾನಾಮಪ್ರತ್ಯಕ್ಷಂ ಮನೋಹರಂ .. 40..

ಶಶ್ವದ್ರಸಹರಂ ಪಶ್ಚಾದ್ರಸದಂ ಸರ್ವಸಿದ್ಧಿದಂ .

ಸಿದ್ಧಿಸ್ವರೂಪಂ ಸಿದ್ಧೇಶಂ ಸಿದ್ಧಾನಾಂ ಪರಮಂ ಗುರುಂ .. 41..

ಸ್ತವರಾಜಮಿದಂ ಪ್ರೋಕ್ತಂ ಗುಹ್ಯಾದ್ಗುಹ್ಯತರಂ ಪರಂ .

ತ್ರಿಸಂಧ್ಯಂ ಯಃ ಪಠೇನ್ನಿತ್ಯಂ ವ್ಯಾಧಿಭ್ಯಸ್ಸ ಪ್ರಮುಚ್ಯತೇ .. 42..

ಆಂಧ್ಯಂ ಕುಷ್ಠಂ ಚ ದಾರಿದ್ರ್ಯಂ ರೋಗಃ ಶೋಕೋ ಭಯಂ ಕಲಿಃ .
ತಸ್ಯ ನಶ್ಯತಿ ವಿಶ್ವೇಶ ಶ್ರೀಸೂರ್ಯಕೃಪಯಾ ಧ್ರುವಂ .. 43..

ಮಹಾಕುಷ್ಠೀ ಚ ಗಲಿತಶ್ಚಕ್ಷುರ್ಹೀನೋ ಮಹಾವ್ರಣೀ .

ಯಕ್ಷ್ಮಗ್ರಸ್ತೋ ಮಹಾಶೂಲೀ ನಾನಾವ್ಯಾಧಿಯುತೋಽಪಿ ವಾ .. 44..

ಮಾಸಂ ಕೃತ್ವಾ ಹವಿಷ್ಯಾನ್ನಂ ಶ್ರುತ್ವಾಽತೋ ಮುಚ್ಯತೇ ಧ್ರುವಂ .

ಸ್ನಾನಂ ಚ ಸರ್ವತೀರ್ಥಾನಾಂ ಲಭತೇ ನಾತ್ರ ಸಂಶಯಃ .. 45..
ಪುಷ್ಕರಂ ಗಚ್ಛತಂ ಶೀಘ್ರಂ ಭಾಸ್ಕರಂ ಭಜತಂ ಸುತೌ .

ಇತ್ಯೇವಮುಕ್ತ್ವಾ ಸ ವಿಧಿರ್ಜಗಾಮ ಸ್ವಾಲಯಂ ಮುದಾ .. 46..

ತೌ ನಿಷೇವ್ಯ ದಿನೇಶಂ ತಂ ನೀರುಜೌ ಸಂಬಭೂವತುಃ .
ಇತಿಶ್ರೀಬ್ರಹ್ಮವೈವರ್ತಪುರಾಣೇ ಗಣಪತಿಖಂಡೇಏಕೋನವಿಂಶಾಧ್ಯಾಯಾಂತರ್ಗತಃ

ಬ್ರಹ್ಮಪ್ರೋಕ್ತಃ ಸೂರ್ಯಸ್ತವರಾಜಃ ಸಮಾಪ್ತಃ .

